Ioseba Eceolaza Latorre jaunak gal​de​ra egin du udalerrietan adineko pertsonek dituzten beharrizanen gaineko azterlanak egiteko udalei ematen zaizkien laguntzei buruz.

Lege​bil​tza​rre​ko Erre​ge​la​men​du​ko 113.1 arti​ku​lu​an eza​rri​ta​koa betez, gal​de​ra horren eran​tzu​na, Foru Dipu​ta​zio​ak emana, Nafa​rro​a​ko Par​la​men​tu​ko Aldiz​ka​ri Ofi​zi​a​le​an argi​ta​ra dadin agin​du dut. Gal​de​ra argitaratu zen 2008ko maiatzaren 23ko 48. Nafa​rro​a​ko Par​la​men​tu​ko Aldiz​ka​ri Ofi​zi​a​le​an.

ERAN​TZU​NA

Nafarroa Bai parlamentu-taldeko foru parlamentari Ioseba Ezeolaza Latorre jaunak galdera egin du adineko pertsonek dituzten beharrizanen gaineko azterlanak egiteko udalei ematen zaizkien laguntzei buruz. Hona Familia, Gazteria, Kirol eta Gizarte Gaietako kontseilariaren erantzuna:

Antzeko galdera bati (aurtengo apirilaren 1eko sarrera erregistroa zuena) duela gutxi emaniko erantzunean adierazi zen moduan, Familia, Gazteria, Kirol eta Gizarte Gaietako Departamentuak uste du beharrizanen gaineko azterlanak Plangintza Orokorrerako tresnak direla, lurralde desorekak saihestu eta jarduteko lehentasunak zehaztekoak. Plangintza Orokor hori Nafarroako Gobernuari dagokio, eta departamentu honen bidez egiten du.

Ildo horretatik, departamentua, uneotan, Gizarte Zerbitzuen Plan Estrategikoa prestatzen ari da. Plan orokor horren xedea da aztertzea zein diren Nafarroako Foru Komunitateko gizarte zerbitzuetan esku hartzen duten sektore guztien beharrizanak. Sektore horien artean, nola ez, adineko pertsonak daude. Plan horren ildo estrategikoetako bat da lehenestea zein diren esku-hartze sektoreak (menpekotasuna, adineko pertsonak, minusbaliotasuna, buru-gaixotasuna, gizarte-bazterketa, adingabeak eta genero-indarkeriaren biktimak) eta pertsona horiei arreta ematen dieten zerbitzu egokiak. Horrela, agerian geratuko dira adineko pertsonen beharrizanak, horien bizilekua dena delakoa.

Amaitzeko, udalek Oinarrizko Gizarte Zerbitzuak dituzte. Horiek herritarrengandik hurbilenen dauden zerbitzuak direnez, jakin badakite zein diren adineko pertsonek dituzten beharrizanak beren toki entitate zehatzetan.

